
ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ТРГОВСКИТЕ ДРУШТВА,
СО ПРЕДЛОГ НА ЗАКОН

Член 1
Во Законот за трговските друштва („Службен весник на Република Македонија“ број 28/2004, 84/2005, 25/2007, 87/2008, 42/10, 48/10, 24/11, 166/12, 70/13, 119/13, 120/13, 187/13, 38/14, 41/14, 138/14, 88/15, 192/15, 6/16, 30/16, 61/16, 64/18 и 120/18), во насловот на Десетата глава, зборовите “СО ДРУШТВА ОД ЕВРОПСКАТА УНИЈА“ се бришат.

Член 2
Во членот 537-а, со наслов “Делокруг на примена“, се додаваaт два нови ставови (2) и (3) кои гласат:
“(2) Одредбите од ставот 1 на овој член се применуваат доколку друштвото кое настанува како резултат на таквото прекугранично спојување е основано во согласност со законот на Република Северна Македонија и  има регистрирано седиште, централна управа или главно место на вршење на неговата дејност во Република Северна Македонија.“
(3) Одредбите од оваа глава се применуваат на соодветен начин и ако едно од споените друштва е основано во согласност со закон и со регистрирано седиште во држава која не е членка на Европската унија, под услов друштвото кое настанува како резултат на таквото прекугранично спојување да биде основано во согласност со законот на Република Северна Македонија и да има регистрирано седиште, централна управа или главно место на вршење на неговата дејност во Република Северна Македонија.“


Член 3 
Во членот 537-ѓ, по ставот 3 се додаваат девет нови ставови (4), (5), (6), (7), (8), (9), (10), (11) и (12), кои гласат:
“(4)Исклучок од ставот (1) на овој член се предвидува доколку  друштвото овозможи бесплатен пристап на јавноста, до предлогот со условите за прекугранично спојување, заедно со податоците од ставот (2) на овој член, кои за таа цел се објавени на интернет страната на друштвото, во времетраење континуирано од најмалку еден месец, пред денот на состанокот на собирот на содружници, односно на седницата на собранието на друштвото на кои ќе се одлучи дали ќе се прифати, или ќе се отфрли предлогот со условите.
(5) За континуираниот и непрекинат пристап до интернет страната од ставот (4) на овој член, како и за автентичноста на документите објавени на истата, одговорноста ја сноси друштвото сопственик на интернет страната.
(6) Доколку друштвото го објави предлогот со условите согласно ставот (4) на овој член, истото доставува пријава за упис до Централниот регистар, со барање за издавање потврда за објава на известување. Во пријавата, друштвото го наведува датумот на објавување на заедничкиот предлог со условите  за прекугранично спојување, со податоците од ставот (2) на овој член, на интернет страната на друштвото, за нивната бесплатна достапност до јавност. 
(7) Централниот регистар во рок од пет дена, од датумот на доставување на пријавата, му ја издава потврдата на друштвото, дека објавувањето на предлогот со условите е извршено во согласност со ставот (4) од овој член.
(8)Објавувањето на предлогот со условите се смета за извршено, од датумот на издавање на потврдата од страна на Централниот регистар.  
(9)Централниот регистар ја објавува пријавата од ставот (6) на овој член, најмалку еден месец, пред денот на оддржување на состанокот на собирот на содружници, односно на седницата на собранието на друштвото. 
(10) Доколку Централниот регистар утврди дека објавувањето на предлогот со условите не е извршено во согласност со ставот (4) од овој член, ќе ја одбие пријавата од ставот (6) на овој член и за тоа ќе го извести друштвото.
(11)Трошокот за објавување на пријавата од ставот (9) на овој член, го сноси друштвото.
(12)Друштвото има обврска, на својата интернет страна да ги чува информациите од ставот (4) на овој член, по одржувањето на собирот на содружници, односно на собранието на друштвото, се до денот на издавање на решението за упис во трговскиот регистар според членот 537-и од овој закон. Во случај на привремен прекин во пристапот до информациите објавени на интернет страната на друштвото, поради технички или други фактори, одговорноста ја сноси друштвото.“

Член 4
Во членот 537-л во ставот (1) бројот “6“ се заменува со бројот “5“.

Член 5
По членот 537-л се додаваaт два нови наслови и два нови членови 537-љ и 537-м, кои гласат:
 “Учество на вработените
Член 537љ
(1)За учеството на вработените во одлучувањето во  друштвото кое настанува како резултат на прекугранично спојување, со регистрирано седиште во Република Северна Македонија се применуваат соодветните законски правила кои се на сила, без да се во спротивност со ставот (2) од овој член. 
(2)Законските правила кои се на сила, со кои се регулира учеството на вработените, нема да се применуваат, доколку најмалку едно од друштвата предмет на спојување, шест месеци пред објавување на предлогот со условите за прекугранично спојување според членот 537-ѓ од овој закон, има просечен број на вработени, кој надминува 500-тини и функционира според системот за учество на вработените во согласност со членот 35 од Законот за европско друштво објавен во “Службен весник на Република Македонија“ бр.115/2010.
(3) Законските правила кои се на сила, со кои се регулира учеството на вработените, нема да се применуваат, доколку законите кое се применуваат над друштвото настанато со прекугранично спојување не:
-предвидуваат најмалку исто ниво на учество на вработените кое се применува во соодветните друштва кои се спојуваат, измерено со критериумот за пропорционалност на претставниците на вработените меѓу членовите во управниот или надзорниот орган, или нивните тела, или од групата за управување која ги покрива профитните одделенија на друштвото, во кои вработените имаат право на претставници; или
-предвидува вработените во седиштето на друштвото настанато со прекуграничното спојување, а чие седиште е во Република Северна Македонија  ги имаат истите права за учество како и на тие вработени во државата членка, каде друштвото кое што е настанато со прекугранично спојување има свое регистрирано седиште. 
(4)Во случаите од ставовите (2) и (3) на овој член, учеството на вработените во одлучувањето во друштвото настанато со прекугранично спојување и нивното вклучување во дефинирањето на ваквите права е предмет на регулирање на ставовите  (5), (6) и (7) од овој член, а во согласност со принципите и процедурите утврдени во членот 13 и во Глава V од Законот за европско друштво.
(5) Опсегот на правата за учество на вработените во друштвото настанато со прекугранично спојување, кои се вработени во друштво од друга држава членка, во согласност со ставот 3 алинеја 2 од овој член, нема да предизвика било каква обврска за друштво  кое  што ќе одбере да ги земе во предвид овие вработени кога ќе  ја пресметува големината  на прагот на работната сила, со што  правата за учество на вработените ќе се регулираат според националниот закон. 
(6) Доколку едно од друштвата што се спојуваат, работи според системот за учество на вработените, друштвото настанато со прекуграничното спојување ќе биде управувано според таквиот систем, во согласност со правилата од ставот (2) и (3) на овој член,  со тоа што истото има обврска да ја преземе правната форма која што овозможува реалзирање на правата за учество.
(7) Доколку друштвото настанато со прекугранично спојување функционира според системот на учество на вработените, истото има обврска да преземе мерки за да обезбеди дека правата за учество на вработените се заштитени во случај на следни домашни спојувања за период од три години, откако прекуграничното спојување  има станато ефективно, со примена на mutatis mutandis правилата утврдени со овој член.

Заштита на лични податоци
Член 537-м
Обработката на личните податоци која се спроведува во контекст на одредбите за прекугранично спојување од овој закон, се врши во согласност со Законот за заштита на личните податоци. “

Член 6
	Во Законот за изменување и дополнување на Законот за трговските друштва (“Службен весник на Република Македонија“ бр.48/2010 година), членот 34 се брише. 


Член 7
(1)Одредбите од овој закон со која се уредува прекуграничното спојување со друштва од Европската унија, доколку над  друштвото кое настанува како резултат на таквото прекугранично спојување се применува право на држава членка на Европската унија и има регистрирано седиште, централна управа или главно место на вршење на неговата дејност во држава членка на Европската унија, ќе започнат да се применуваат од денот кога Република Северна Македонија ќе стекне статус полноправен член во Европската унија.
(2)Одредбите од овој закон, со која се уредува прекуграничното спојување со друштва од  држави кои не се членки на Европската унија, доколку над друштвото кое настанува како резултат на таквото прекугранично спојување се применува право на држава која не е членка на Европската унија и има регистрирано седиште, централна управа или главно место на вршење на неговата дејност во држава која не е  членка на Европската унија, ќе започне да се применува од денот кога Република Северна Македонија ќе стекне статус полноправен член во Европската унија

Член 8
Одредбите од членот 5 на овој закон, со кои се уредува  учеството на вработените во одлучувањето во  друштвото кое настанува како резултат на прекугранично спојување, ќе започнат да се применуваат од денот кога Република Северна Македонија ќе стекне статус полноправен член во Европската унија.

Член 9
Овој закон влегува во сила осмиот ден од денот на објавувањето во “Службен весник на Република Северна Македонија“.



ТЕКСТ НА ОДРЕДБИТЕ НА ЗАКОНОТ КОИ СЕ ДОПОЛНУВААТ
Десета глава 
Прекугранично спојување со друштва од Европската унија

Член 537-а
Делокруг на примена
Одредбите на оваа глава се применуваат кога се врши прекугранично спојување на акционерски друштва или на друштва со ограничена одговорност основани во согласност со одредбите од овој закон и запишани во трговскиот регистар (македонски друштва) со друштва во кои одговорноста на содружниците е ограничена, на кои се применува право на друга држава членка на Европската унија и имаат регистрирано седиште, централна управа или главно место на вршење на нивната дејност во држава членка на Европската унија (друштва од Европската унија).

Член 537-ѓ
Објавување на предлогот со условите за прекугранично спојување
(1) Предлогот со условите на македонското друштво се објавуваат на официјалната интернет страница на Централниот регистар во „Службен весник на Република Македонија" и на интернет страницата на друштвото ако има таква, најдоцна еден месец пред денот на состанокот на собирот на содружниците, односно на седница на собранието на друштвото на кои ќе се одлучи дали ќе се прифати или ќе се отфрли предлогот со условите.
(2) Покрај предлогот со условите, друштвото од ставот (1) на овој член е должно да ги објави и следниве податоци: 
1) формата, називот и регистрираното седиште на секое друштво што учествува во спојувањето; 
2) регистарот во кој е запишано секое од друштвата што се спојуваат и нивниот регистарски број на упис и 
3) за секое друштво што учествува во спојувањето се објавуваат условите под кои малцинските содружници ги остваруваат своите права, намирувањето на обврските спрема доверителите и адресата каде што може да се добие целосна и бесплатна информација за истото.
(3) Централниот регистар му издава потврда на друштвото дека е извршено објавување на неговата интернет страница согласно со ставот (1) на овој член. Трошоците за објавувањето ги сноси друштвото и тие не можат да бидат повисоки од административните трошоци на Централниот регистар за објава на истите.

Член 537-л
Посебни услови кај прекуграничното спојување
(1) При прекугранично спојување кога друштвото кое презема истовремено ги поседува сите акции и други хартии од вредност кои даваат право на глас на собранието во друштвото кое се присоединува кон него, одредбите од членовите 537-д став (2) точки 2, 3 и 6, 537-ж и 537-к став (1) точка 2 на овој закон не се применуваат.
(2) Одредбите од членот 537-з став (1) на овој закон нема да се применуваат спрема друштвото/ата кое/кои се присоединува/ат, ако друштвото кое ги презема истовремено ги поседува сите акции и други хартии од вредност кои даваат право на глас во собранието на тоа/тие друштво/а.

